
 ( ১০ )

ক্ৰমে পৰিতাপানলে বেঢ়িলে অন্তৰ,

চালোঁ আততায়ী হৈ ঘনে পিছপিনে,

দেখিলোঁ অতীত মাৰ শূন্য সি পোহব,

অদৃশ্য সি শান্তি-সব আজি ই দুৰ্দ্দিনে।

 ( ১০ )

অৱশ্যে যদিও অজ্ঞ আছিলোঁ আগতে,

‘চয়তানি’ বুদ্ধি মোৰ নাছিল মনত।

ভাবিছিলোঁ আছোঁ সদা ঈশ্বৰ কাষতে,

লভি বিভু কৃপা-বাৰি পৱিত্ৰ থলত।

 ( ১১ )

কিন্তু হায়! এবে দেখোঁ বিপৰীত তাৰ,

বিষয়-ঢউৰ কোবে সংজ্ঞাহীন প্ৰাণ।

পূৰ্ব্বভাৱ, পূৰ্ব্বাৱস্থা, অভাৱ সবাৰ,

স্বৰ্গধামো পৰা মোৰ দূৰ-অধিষ্ঠান।

